
Учинчи минг йиллик жаҳонда рақамли технологияларнинг ривожланиши, инновацион 
технологияларнинг жамият тараққиётининг барча соҳаларида кенг кўламда амал қилиши 
билан бошланди ва технократик тафаккурнинг имкониятларида намоён бўлмоқда. Бу эса, 
ўз навбатида дунёда тинчликни сақлаш, иқтисодий ижтимоий барқарорликка эришиш учун 
ягона тинчлик маконини яратиш учун глобал ҳамкорликни тақозо қилмоқда. Азиз муштари, 
сизга тақдим этилаётган ушбу илмий тўпламда интеллектуал элитанинг ҳозирги давр ижти-
моий жараёнларига хусусан, узлуксиз таълим тизимини такомиллаштириш, гендер тенгли-
гини таъминлашнинг ижтимоий сиёсий аҳамияти, жамиятни модернизациялаш жараёнида 
барқарорлик ва беқарорлик диалектикасига янги тафаккур нуқтаи назаридан ёндашувлар, 
танқидий мулоҳазалар баён этилган. 

Хорижда таълим олган ёшлар учун имтиёзлар белгиланди. Энг аввало хорижда 
олинган таълим ҳужжутларини нострификацияси бўйича Низом қайта ишланди ва унда 
аҳолининг ижтимоий ҳимояси таъминланди. Дунёнинг энг яхши мингта таълим муассасаси 
рўйхатига кирган олий ўқув юрти битирувчиларининг таълим ҳужжатларини тўғридан тўғри 
нострификация қилиш белгиланди. Олий таълим муассасалариаро талабалар алмашинувининг 
жорий этилиши бир томондан тафаккурнинг янгиланишига таъсир этса, иккинчи томондан 
янги ғоялар ва ишланмаларни Ўзбекистон ҳудудида кенг қамровли жорий этиш учун шароит 
яратди. Ўзбекистон халқининг меҳнати қадр топди, улар қалбидаги ишончсизлик, таҳлика 
ўрнини рози бўлиш, миннатдорлик туйғуси эгаллади 

Зеро, маънавий камолот ва ахлоқ, ақл-заковат ва ўз имкониятларини рўёбга чиқариш, 
қобилиятини намоён қилиш асосан таълим жараёнида юз беради. Дунёнинг глобал 
муаммоларини бартараф қилишга ҳаракат қилинаётган ҳозирги даврда таълимнинг сифати 
бу мақсадларга эришишда муҳим омилга айланади. Шу сабабли таълимнинг сифатини 
оширишга интилиш, интеграциялашаётган минтақалар учун таълим дастурлари ва 
андозаларини бир хиллаштириш, «бутун умр мобайнида узлуксиз таълим» стратегиясини 
амалга ошириш глобаллашув жараёнларининг янада чуқурлашуви ва такомиллашувида 
муҳим омилга айланмоқда. 

Чориев Икром Абдушукурович
тадқиқотчи

Ўзбекистон Республикаси ОЎМТ вазирлиги ҳузуридаги 
Маънавият ва маърифат маркази 

ПЕДАГОГИКА МАГИСТРИНИНГ ФАНШУНОСЛИК КОМПЕТЕНТЛИГИ

Глобаллашув бугунги кунда жаҳон миқёсида ахборот оқимининг тезлашуви, фанларнинг 
интеграциялашуви, фанларнинг туташ бандида янги фанлар таркиб топиши, жамият маънавий 
қудратини ошишида фан ва диннинг яқинлашуви бўлажак педагогика, магистрларидан 
фаншунослик компетентликни талаб этади. 

Педагогика мутахассислиги давр талаби жамият буюртмаси педагогика фанларини 
назариясини ва тарихини мукаммал ўрганиш ва уни ўқитиш фанининг ривожланишига 
хизмат қилади. Педагогика мутахассислиги фанининг тараққиёти, жамият тараққиётида 
тутган ўрни, ривожланиш стратегияси билан боғлиқ компетенция талаблари асосида 
тайёрланади. Бўлажак мутахассис аввало фаншунослик фанининг ижтимоий, иқтисодий 
моҳиятини, заруратини билиши фаншунослик принципи асосларига амал қилиши унинг 
муҳим компетентлилик фазилатидир. 

Ўзбекистон Республикаси Президенти Шавкат Мирзиёевнинг 2016 йил 30 – декабр 
мамлакатимиз тараққиётининг фан тараққиёти билан боғлиқлиги нутқида қонуниятсиз 
фан, фансиз тараққиёт бўлмаслиги ҳамда мамлакатимиз тараққиётида ҳар бир фаннинг 
истиқболли йўналишини асослаб берди. 

ХХI асрда фаннинг яратувчанлик қудратини ошиб бориши, ишлаб чиқариш кучига 
айлангани илмий педагогик кадрларни методологик маданиятини ошириш долзарблигидан 
далолат беради. Ҳар бир фаннинг методологияси фаншуносликнинг таркибий қисми, фаннинг 
тараққиёти эса унинг мукаммал методологиясини яратилганлигига боғлиқ. Фан объектив 
борлиқ ҳақида билимлар тизими, воқеликни илмий назарий акс эттиришдир. Ҳозирги 
глобаллашув жараёнида, аввало, ҳар бир ахборотга илмий ёндашиш, қолаверса,фаннинг 
жамият ижтимоий, иқтисодий, маънавий ривожланишида ҳозир жавоб бўлиш давр 
талабидир. Барча ижтимоий-гуманитар фанлар қатори педагогика ҳам бюрократик 
методология занжириданқутилди, минг-минг йиллар жаҳон халқлари баҳраманд бўлган 
бизнинг бобокалонларимизнинг илмий мероси асосида фанларнинг методологик пойдевори 
яратилди, кадрлар тайёрлаш ўзбек моделида фаннинг истиқболни дастлабки йилларидаёқ 
фаннинг ривожлантиришга алоҳида эътибор қаратади.

Илм-фаннинг диалектик хусусияти, давр талаби, жамият буюртмасига мос истиқболли 
вазифаси ҳар бир фаннинг методологик асосини такомиллаштиришни тақозо этади. 
Ўз навбатида фанларнинг тез ривожланиши; ҳар 3-4 йилда узлуксиз таълим мазмуни 
ўзгариб туриши; ҳар томонлама ривожланган, интеллектуал салоҳиятли баркамол авлодни 
тарбиялашдек долзарб муаммони илмий-методик таъминлаш методологиясини ишлаб 
чиқишни тақозо этади.

«Фанни фақат олдинги ютуқларга таянган ҳолда бойитиш мумкин;
–	 янги билим эски илмнинг мукаммаллашган тўлиқроқ ва аниқроқ шакли бўлиб, 

ҳақиқатни янада аниқроқ акс эттиради;
–	 ўтмишдаги фан тараққиёти янги фан учун замин тайёрлайди;
–	 ўтмишдаги билимларнинг фақат ҳозирги давр илмий назарияларига мос келувчи 

элеминтларгина аҳамиятлидир”. Фалсафа луғатида: “фан реаллик ҳақидаги объектив 
билимларни тайёрлаш ва назарий тизимлаштириш функциясига хос инсон фаолияти 
соҳасидир. Тарихий тараққиётда фан жамиятда ишлаб чиқариш кучига ва муҳим ижтимоий 
институтга айланади. Фан тушунчаси ўзига янги билимни эгаллашдаги фаолият ва шу фаолият 
натижасида дунёнинг илмий манзараси ҳақидаги шу давргача бўлган илмий билимларни 
мужассамлаштиради: ”Фан” атамаси илмий билишнинг алоҳида соҳаларини белгилашда ҳам 
ишлатилади ва бошқа манбаларда фан реаллик ҳақидаги объектив билимларни яратиш ва 
назарий тизимлаштириш хусусияти кўрсатилган.

–	 Проф. Н. Шермуҳаммедова фаннинг моҳияти ҳақида қуйидагича хулосага келади: 
1.Умумийлик ва тизимлилик;
2.Умумаҳамиятлилик (интерсубъективик);
3.Объективлик (билиш субъектига боғлиқ эмаслиги);
4.Махсус билишметодларинингмавжудлиги (назарий ва экспиментал);
5.Асосланганлик (вер фикация);
6.Танқидийлик (фалсофикация);
7.Тўлдирувчанлик (кориускуляр – тўлқинли дуализмдан П.Файербенднинг методологик 

анархизмигача);

8. Ворисийлик (мос келиш тамойилида намоён бўлади);
Фаншуносликда фанлар аввало икки туркумга бўлинади: табиат ҳақидаги фанлар ва 

ижтимоий гуманитар инсонни ўрганадиган фанлар. Барча фанларни табиий деб аташ мумкин, 
зеро инсоннинг ўзи табиатнинг бир бўлагидир, демак унинг маънавий ва моддий фаолияти 
барча тирик мавжудотлар фаолияти табиий бўлгани каби табиийдир.

Инсон буюк мавжудот, унинг жисмоний моҳияти, ҳаётий фаолияти серқирралиги 
ижтимоий гуманитар фанлар тизими ва уларнинг инсоншунослик предметидан билиш 
мумкин.

Инсон, инсонийлик ва инсоният предметида инсоншунослик фанларининг ўзаро 
ҳамкорлиги фаншуносликнинг методологик асосига боғлиқ. Проф. Н. Шермуҳаммедова 
методологияни “уч даражасини”, - кўрсатади.

•	 фалсафий даража;
•	 умумий даража;
•	 хусусий илмий даража;
Бўлажак педагогика мутахассислари инсоншунослик, инсоншуносликда педагогиканинг 

тутган ўрнини, фанларни таълим – тарбия жараёнида ўзаро боғлиқлигини билиши шарт.
Шермуҳамедова таъкидлаганидек “методологиянинг фалсафий даражаси гносеология 

(эпесемология, билим назарияси, билиш ҳақидаги таълимот) муаммоларига яқин. 
Методологиянинг умумийлик даражаси алоҳида илмий билим билан фалсафий билмининг 
ўзига хос синтезидир. Методологиянинг алоҳида илмий даражаси эса, ўз навбатида, 
умумийлик методология билан тегишли хусусий фан билимлар тизимини синтези демакдир”. 
Фан методологияси, аввало, умумметодологик тамойилларга асосланади ва ўз предметига 
асосан тадқиқот объектини илмий билиш ўзига хос методик имкониятлардан, таълимотлардан 
фойдаланади. Ҳар бир фандаги сингари умумийлик ва хусусийлик тамойили педагогик 
тадқиқотларнинг методологик асосидир.

Фалсафий қонун ва категориялар, тамойиллар барча табиий фанлар сингари ижтимоий 
– гуманитар, жумладан, педагогик тадқиқотларнинг умумметодологик асосидир. Ҳозирги 
даврда илмий билиш кўпроқ фалсафа ва фанларнинг ўзаро боғлиқлиги билан ҳарактерланади. 
Инчунун, фан фалсафаси фанларнинг умумметодологик моҳиятини ифодалайди. Объектив 
борлиқни илмий билишда философия махсус фанлар ютуғидан фойдаланади, философия 
билиш назариясини умумлаштирса, педагогик билиш жараёнининг қонуниятлари, мазмуни, 
метод воситаларини тадқиқ этади, философиянинг диалектик қонунияти барча фанлар 
учун умумметодологик ҳарактер касб этганидек, ижтимоий фан фундаментал тадқиқотлари 
илмий дунёқараш концепциясини ривожланишига таъсир этади. Илмий даражанинг биринчи 
босқичи “фалсафа доктори” деб белгилангани ҳам дунё тажрибасининг ифодасидир.

Диалектик материализм илмий билиш назарияси педагогиканинг педагогик тадқиқотлар 
предмети, таълим – тарбия воқелигини чуқурроқ англатса, тадқиқот методларини танлаш 
ва истиқболини белгилаш имкониятини беради. Умумметодология олимнинг илмий 
тафаккурини, диалектик қонуният, категория ва принциплар бўйича бойитади, ҳар бир 
назариянинг моҳиятини чуқурроқ билишга шароит яратади, илмий дунёқарашини оширади. 
Анализ ва синтез, индукция ва дедукция, назария ва амалиёт бир-бирибоғлиқлиги, ижтимоий 
тажриба ҳақиқат мезони эканлигини англаб етади.

Ўзбекистон мустақиллигидан кейин мамлакатимиз фанини жаҳон илм-фанига 
интеграциясида улкан ютуқларга эришилди. 

Ўзбекистоннинг ўзига хос тараққиёт йўлида фаннинг устувор соҳаларидан бири эканлиги 
ривожланиш барқарорлигини таъминламоқда.  

Ўзбекистонни янада ривожлантириш Ҳаракатлар стратегияси юқори малакали 
мутахассислар тайёрлаш ва улардан фойдаланиш, илғор педагогик ва ахборот технологияларини 
ишлаб чиқиш бўйича фаннинг истиқболли йўналишлари белгилаб берилди: 

- Табиат ва жамият тараққиёти қонунлари тўғрисида янги фундаментал ва амалий 
билимларни шакллантириш, ўрганиш ва фойдаланиш учун керакли илмий натижаларни 

жамлаш – бу борада олий малакали илмий ва педагогик кадрлар тайёрлашни амалга ошириш;
- Юқори малакали, рақобатбардош кадрлар тайёрлаш жараёнини илмий-тадқиқот 

жиҳатдан таъминлаш инфраструктурасини вужудга келтириш, таълимнинг ахборот 
тармоқларидан фойдаланиш мақсадида билимнинг турли соҳалари бўйича ахборот базасини 
шакллантириш;

- Мамлакатимиз илм-фанининг жаҳон илм-фанига интеграцияси – замонавий илм-фан 
ва технологияларнинг энг муҳим муаммоларини ҳал этиш учун илмий ютуқлар ва кадрларни 
халқаро миқёсида алмашинувини амалга ошиши;

 Кадрлар тайёрлаш тизимига илм-фаннинг узвий равишда кириб бориши:
- илғор педагогик технологияларни яратишни ўзлаштириш юзасидан мақсадли 

инновацион лойиҳаларни шакллантириш ва амалга ошириш йўли билан илм-фаннинг таълим 
амалиёти билан алоқасини таъминалаш чора-тадбирларини ишлаб чиқиш;

- илғор ахборот ва педагогик технологияларни ташкил этиш учун экспериментал 
майдончалар барпо этиш орқали илмий тадқиқотлар натижаларини ўқув-тарбия жараёнига 
ўз вақтида жорий этиш механизмини рўёбга чиқариш.

 Ўзбекистон Республикаси Олий таълим тизимини 2030 йилгача ривожлантириш 
концепциясида белгиланганидек:

- юқори малакали кадрлар тайёрлаш сифатини ошириш, ёшларнинг илмий ижодиётини 
ҳар томонлама қўллаб қувватлаш;

- таълим муассасаларида илмий тадқиқот ва илмий педагогик ишлар даражасини 
баҳолашга замонавий ёндашувни рўёбга чиқариш, илмий тадқиқотлар ва технологик 
ишланмалар натижалари тижоратлашуви асосида олимларнинг обрў-эътибори ва ижтимоий 
мақомини ошириш кабилар.

Бу вазифалар кўламидан маълумки, барча фанлар, айниқса педагогика фани бўлажак 
мутахассисларни илмий методик тайёрлаш самарадорлигини оширишга хизмат қилади. 
Узлуксиз таълим тизимида ҳар бир фаннинг ўрни, узлуксиз таълим стандартларини ишлаб 
чиқишда фанлараро алоқа бўлиши акс этади. 

Маълумки, ҳар бир фаннинг ўқитиш методикаси фанлараро педагогик тамойилларига 
асосланади. Ҳар бир фан ва амалий билим ва кўникмага айланиши унинг аҳамиятини 
орттиради. Фанларнинг юқори малакали мутахассислар тайёрловчи ва ундан фойдаланувчи 
вазифасида ана шу узвийлик ифадаланади. Фанлараро алоқанинг маркази, ташкилотчиси 
вазифасини бажаради. 

Мутахассислар тайёрлашни методик таъминлаш, таълим-тарбия тизимини давр 
талабига асосан тубдан ислоҳ қилиш, педагогика фанининг фанлараро ҳамкорлик 
истиқболли йўналишлари бўйича минг йиллар мобайнида жаҳонда машҳур бўлган 
буюк мутафаккир бобокалонларимизнинг, халқимизнинг инсоншунослик борасидаги 
илмий мероси миллий педагогиканинг тараққиёт омили бўлди. Инсоншунослик 
фанларининг ўзаро ҳамкорлиги, инсонни бир бутунликда ўрганиш методологиясини 
яратишдан иборат.

